
O retablo das marabillas ou a realeza no fio da
realidade

Description

A literatura e o literario vifieron configurando unha longa serie de relatos nos que nos sometemos a unha constante
confrontacion coa invocacién dun conxunto de ficcions alusivas ao real existente, como un repertorio de comportamentos e
formas de actuar; relacionables, ao tempo, xa na modernidade, coas nosas vivencias e experiencias como forma de
indagacion, cuestionamento ou ratificacion acerca das nosas maneiras de existir e de ser. Asi se foron configurando ao
longo dos séculos, nas distintas épocas e sociedades, narracions orais ou escritas cuxa diversidade tematica e estilistica
foi explicada por medio da teoria dos xéneros e subxéneros. Unha descricion articulada en multitude de categorias
principais ou secundarias.

A literatura e o literario vifieron configurando unha longa serie de relatos nos que nos sometemos a unha constante
confrontacion coa invocacion dun conxunto de ficcions alusivas ao real existente, como un repertorio de comportamentos e
formas de actuar; relacionables, ao tempo, xa na modernidade, coas nosas vivencias e experiencias como forma de
indagacion, cuestionamento ou ratificacion acerca das nosas maneiras de existir e de ser. Asi se foron configurando ao
longo dos séculos, nas distintas épocas e sociedades, narracions orais ou escritas cuxa diversidade tematica e estilistica
foi explicada por medio da teoria dos xéneros e subxéneros. Unha descricion articulada en multitude de categorias
principais ou secundarias.

Esa plasmacion de historias evocadoras, de distintos matices e tratamentos, non foi sempre compracente nin xustificativa
nin lexitimadora contemplando unha vertente impugnadora, critica, satirica, irreverente que, na literatura hispanica,
fraguou, dende o final da chamada idade media, nunha categoria literaria cofiecida co nome de picaresca que produciu un
bo nimero de obras literariamente monumentais e socialmente relevantes sobre as que non é preciso insistir. E cuxas
posteriores recreacions produciron o esperpento e tefien o seu reflexo en certas formulaciéns da novela negra. E que, no
contexto cultural galego, se moveu entre férmulas de realismo descarnado e fabulacions de realismo maxico.

Unha aproximacion literaria que, pofiendo de manifesto unha realidade silenciada, lateralizada ou oculta, por supostamente
intranscendente e irrelevante, permite cuestionar o valor do solemne e institucional, do que hoxe chamariamos un
pensamento politicamente correcto; formulacions restritivas e codificadas dunha forma de entender e comprender baseada
na anotacion formalista do real e, polo mesmo, fracasada & hora de intentar abranguela ou transformala. Unha vision
insélita ou pouco abordada que, por veces, chega a confundirse co surreal a forza de evocar o subreal, o substrato do
existente cotian.

S0 na actualidade, as fronteiras entre ficcion e realidade esvaense; de modo que a realidade crea os relatos mais
apaixonantes e a ficcion os mais coherentes e cribles. Asistimos estupefactos a unha secuencia de acontecementos
contemporaneos nos que a distribucion de papeis crea os mais insélitos heroes e os mais perversos vilans que case nos
fan esquecer que as suas acciéns non son sé evocadoras de formas de ser senén que tefien evidentes consecuencias que
condicionan e afectan & vida social e colectiva. Ata os residuos miticos perden a sua funcién ao converterse en simbolos
ambiguos e, polo mesmo, perden a sua funcion como instrumentos de identificacion e ratificacion social. De modo que,
hoxe por hoxe, se evocamos o perfil sérdido do real o comun da xente creria que estamos a falar de canto se relaciona coa
realeza, na orde politica, e coas cuestiéns que afectan & institucion monarquica e a familia real. E certamente é a esta
realidade, & da realeza, & que nos gustaria referirnos no noso artigo.

Unha realidade na que un monarca desgastado e desprestixiado, tanto polos seus propios erros coma polos cometidos por
persoas do seu circulo familiar, decide reforzar e restaurar a slia imaxe publica mediante unha visita de estado, en
representacion, polo tanto, de todos e todas, a outro monarca supremo e divinizado, encarnacion de valores caducos e
supersticiosos, e exemplo dunha accion politica personalista, arbitraria e despotica apoiada por un contundente aparato
represivo que establece o dereito a partir da stia vontade e o seu capricho, seguindo fielmente o exemplo do seu lider

politico e guia espiritual a un tempo.

Os feitos son suficientemente cofiecidos. Un Xefe de estado en horas baixas busca recuperar a sta credibilidade publica e
0S seus asesores preparanlle un encontro politico da maior transcendencia cunha autoridade tan necesitada de
lexitimacién coma el mesmo ou ainda en maior medida, para impulsar unha accién politica verdadeiramente transcendente
a nivel internacional. Os seus fins: resolver as diferenzas politicas entre dous estados vecifios sen tratar ningunha das
cuestions de fondo que as crean; incrementar nominalmente as relaciéns comerciais sen formalizar nin un sé proxecto;
favorecer unha politica de intercambio cultural a nivel universitario promovendo a creacion dun programa de axudas
escolares que permitan aos alumnos dos dous paises cursar estudos no outro sen ter en conta pequenos detalles como as
dificultades econémicas que sofren os programas actualmente vixentes, como o Erasmus e 0 Séneca, nin a inexistencia de
convenios de homologacion de estudos co ambito comUn europeo, establecer unha politica com(n para a espifienta
cuestion do Sahara Occidental sen ter en conta a opinién da poboacién saharaui, tan ninguneada e ignorada pola stua
potencia ocupante como polo seu antigo estado colonial; e, como evidencia e froito desa renovada concordia, promover
unha distensién patentizada na concesién concertada dun amplo e magnanimo indulto que favoreceria ao colectivo de
presos espafiois que cumpren as suas condenas en Marrocos.

O que se presentaba como unha actuacién politica da maior transcendencia se foi convertendo paso a paso nun
esperpento que, nestes Ultimos dias, derivou na manifestacién mais patente da falta de rigor e competencia coa que se
abordou este cambio de imaxe, demostracién de arbitrariedade e sen sentido cuxos efectos foron os contrarios dos
esperados.

O contencioso saharaui, encistado na dinamica politica das Naciéns Unidas ao longo de moitos anos e complicado pola
emerxencia da loita terrorista levada a cabo no Sahara e 0 Sahel e a inestable situacion politica do islam norteafricano e do
Magreb, en particular, para nada se resolve con acciéns bilaterais desta natureza. A nosa presenza histérica na zona e o
nefasto papel xogado en relacién co inacabado proceso de descolonizacion do Sahara Occidental, no que ten
responsabilidade directa Juan Carlos I, terian esixido unha actuacién mais meditada e coherente que pofia en relacion
nosa accion politica exterior cos presupostos éticos que inspiran a nosa constitucion e coa opinion maioritaria defendida
pola nosa sociedade a favor da xustiza, da defensa dos dereitos colectivos e da liberdade das persoas e os pobos. E, por
is0, en apoio da autodeterminacion do pobo saharaui sen condicionantes nin adxectivacions.

Moito méis eco tivo a magnanimidade real do Sultan marroqui que supuxo a concesién do indulto a relacién de presos que
se solicitaba e a outros moitos para os que se pedia o cumprimento das stas condenas na Peninsula; pero, tamén, a
liberacion dun preso pendente de xuizo e doutro mais condenado a trinta anos pola violacion en Kenitra de once nenos e
nenas, cuxas idades se situaban entre os catro e os once anos. Erros que proban a falibilidade dos poderes preeminentes
da realeza pero, ainda mais, as deficiencias dunha politica de estado e dun aparato de goberno cuxos intereses distan dos
das sociedades aos cales din representar. Porque incomprensible resulta o exercicio dunha magnanimidade arbitraria
sobre un reo ainda non sometido a xuizo e, polo mesmo, pendente da estimacién e sentenza da sUa culpa por parte da
Xustiza, representante en maior medida do estado que da sociedade. Pero ainda mais dificilmente asumible, ainda que
non insdlita, sexa a amnistia concedida a un violador de menores cuxa biografia o fai colaborador dos servizos de
informacion espafiois e da Garda Civil e administrativo dunha Universidade igualmente espafiola & vez que simulador e
sedutor & forza. Talvez deberia de quedar claro que os servizos ao estado non o condonan ou o xustifican todo e que os
delincuentes enfermos tamén tefien o seu tratamento dentro do noso marco xuridico e penal.

E se asombrosa é a decisién ainda sono mais as reticencias coas que, tras unha inaudita e tenaz reaccion de protesta
social, inédita no contexto politico marroqui, se trata de revogar ese indulto e establecer a escrupulosidade legal da stua
posible anulacion. Brutal represion policial da protesta e nova mostra de magnanimidade real, neste caso forzada polas
circunstancias, e con escasas repercusions a nivel de responsabilidade politica na administracion marroqui e nulas na
espafiola, que declinou toda posible culpabilidade no feito.

A madura e honrada reaccion da sociedade marroqui confirelle un punto de dignidade ao que non chegaron nin por asomo
a nosa administracion, nin os nosos medios de comunicacién nin nosa propia sociedade. E iso debera de ser obxecto de
reflexion e estimulo para unha accion colectiva responsable ante as moitas cuestions que nos afectan. Neste caso, demos
de lado a un feito significativo sen ningunha demostracion decidida de condena nin asuncion de responsabilidades en
relacion con este.

Dicia, nun artigo dedicado ao tema, Hicham Ben Abdallah Al Alaoui, investigador en Stanford e primo irman do rei de
Marrocos, que se produciu un atentado contra a integridade moral e un menosprezo & honra de toda unha sociedade que

se viu obrigada a rebelarse. Pero moito ttmome que a humillacion e a deshonra, e menos a que afecta ao colectivo social,

tefian un peso real nas decisions politicas nin importen a quen rexen ou representan a esa mesma sociedade e canto
encarna.

